	भारत सरकार

	आर्थिक कार्य विभाग

	वित्‍त मंत्रालय


	राज्‍य सभा

	तारांकित प्रश्‍न संख्‍या 97

	(जिसका उत्‍तर 16 अगस्‍त, 2012/25 श्रावण, 1934 (शक) को दिया जाने वाला है)

	

	जाली करेन्सी नोटों के परिचालन को रोकने हेतु अमरीका से प्रौद्योगिकीय सहयोग


	*97.
	श्री ए. इलावरासन:


	क्‍या वित्‍त मंत्री यह बताने की कृपा करेंगे कि: 

	
	

	 (1) 
	क्या जाली भारतीय करेंसी नोटों के परिचालन पर रोक लगाने के लिए वाशिंगटन द्वारा जाली अमरीकी डालरों के परिचालन पर रोक लगाने हेतु अपनाए जा रहे तरीके के अनुरूप अमरीका से प्रौद्योगिकीय सहयोग प्राप्‍त करने के लिए भारत की कोई योजना है;

	 (2) 
	यदि हां, तो तत्संबंधी ब्यौरा क्या है;

	 (3) 
	क्या भारत अमरीकी प्रौद्योगिकी, जिसमें प्रत्येक जाली अमरीकी डालर के लिए वह कहां-कहां से होकर गुज़र रहा है, उसका स्रोत और उसके परिचालन के लिए जि़म्मेदार व्यक्‍तियों आदि से संबंधित अलग-अलग डेटा-बेस होता है, को देखते हुए इस संकट के समाधन के लिए अमरीका से सहायता प्रदान करने का अनुरोध करने के लिए प्रेरित हुआ है; और

	 (4) 
	यदि हां, तो तत्संबंधी ब्यौरा क्या है?


उत्‍तर 
वित्‍त मंत्री (श्री पी. चिदम्‍बरम)
(1) से (घ): विवरण सभा-पटल पर रख दिया गया है।


*******

जाली करेन्सी को रोकने के लिए अमरीकी प्रौद्योगिकीय सहयोग के विषय में श्री ए० इलावरासन, सासंद द्वारा पूछे गए 16 अगस्त, 2012 को उत्तरार्थ राज्य सभा तारांकित प्रश्न सं० 97 के उत्तर में उल्लिखित विवरण
(क) से (घ): 
भारत और अमरीका  मई 2011 में शुरू हुई भारत-अमरीका घरेलू सुरक्षा वार्ता के ढ़ांचे के भीतर जाली मुद्रा से निपटने के क्षेत्र में सहयोग कर रहे हैं।  ये दोनों पक्ष आसूचना आदान-प्रदान, सूचना को साझा करने तथा जाली मुद्रा से निपटने हेतु क्षमता निर्माण सहित, एजेन्सी से एजेन्सी की नियुक्ति का सुदृढीकरण कर रहे हैं। 
अमरीका ने जाली मुद्रा का पता लगाने तथा उससे संबंधित आंकड़ों को सुरक्षित रखने से जुड़ी अमरीकी सुविधा व्यवस्था का निरीक्षण करने के लिए भारतीय कार्मिकों के एक दल को आमंत्रित किया है। अमरीका ने भारत को जाली मुद्रा संबंधी अपना डाटा बेस विकसित करने में मदद करने हेतु तकनीकी सहायता की पेशकश की है। अमरीका ने सैद्धांतिक जानकारियों एवं व्‍यावहारिक पहलुओं सहित जाली मुद्रा बनाने से निपटने के क्षेत्र में भारतीय कार्मिकों को प्रशिक्षण देने की पेशकश भी की है। इसके अंतर्गत   विश्व भर में जाली अमरीकी डालरों की जब्तियों के विश्लेषण, संगठित अपराध के तत्‍वों, स्‍टेट स्‍पोंसरशिप तथा जाली मुद्रा के मुद्रण की कार्य प्रणाली शामिल हैं।

********
